«Біздің сүйікті ұстаздарымыз» 
«Білімнің кәусар бұлағын,

Жүресің құйып санама.

Біз үшін сенсің мұғалім 

Ұстаз да, ғалым, дана да» 
деген өлең жолдарында ұстаздың бейнесі шәкірт үшін адамгершіліктің ең жоғарғы үлгісі. Ұстаздың лаулағын жалыны әр жүрекке сеуіп, құятын қуаттың, өмірлік энергияның қайнар көзі екенін айқын көре аламыз! Ал, жалпы айтқанда, ұстаз – тіршіліктегі шырақтың сөнбес ошағы. «Ұстаз» деген сөз жүректерді толғандырып, адам есінде мәңгі сақталатын ерекше ұғым деп, К.Макпалеев атындағы №4 орта мектебінің 6 «З» сынып оқушылары өз ұстарының еңбектерін жоғары бағалайды. 
«Ұстаз болу – жүректің батылдығы,

Ұстаз болу – сезімнің ақындығы.

Ұстаз болу – мінездің күн – шуағы,

Азбайтұғын адамның алтындығы»
демекші, бар күнін, бүкіл өмірін бала тәрбиесіне сарп етуге бел буған періште - әрине, Ұстаз! 
Әр баланың өзінің сүйікті ұстазы болады. Біздің де сүйікті ұстаздарымыз бар! Олар: қолға қалам ұстатқызған, әріп танытқызған бастауыш сынып мұғалімі Сағила Темірханқызы мен логикалық ойлауға, ойша санауға үйретіп, арифметикаға бізді жүйрік қылған математика мұғалімі, әрі 5 сыныптан сынып жетекшіміз Ризагүл Жылқыбайқызы Шакенова. Қимылдары шапшаң, көздерінде от жанған періштелеріміз! Олардың айтқан ақыл – кеңестері әрдайым біздің санамызда. 

Мұғалімдерімізге арнап, сыныбымыздың шағын өлең – шумақтары.

Ұстазым, менің ұстазым,

Ақылы асқан данасың.

Білімнің төгер мол нәрін,

Бізге сен екінші анасың!

Өмірімізге гүл еккен,

Жансыңдар бізге құрметті.

Жас ұрпақты қашанда, 

Жақсылыққа үйреттің.

Көңілге нұр қонады,

Айтар сөзіміз бізде көп – ай!

Сенің атың біз үшін 

Дәйім тұрар жоғары!»

«Тоқсан ауыз сөздің тобықтай түйініне» келсек, мектептің тірегі, жүрегі де ұстаз. Себебі, ана да, дана да ұстаз! 

Сүйікті ұстаздарымызға қызығы да, қиындығы мол ұстаздық жолдарына тек шығармашылық табыс, үлкен жетістіктер тілейміз! «Ұстазым  жыр – сазым, бір өзіңе мың тағзым!» демекші, сіздердің баға жетпес еңбектеріңіз, шыдамдылықтарыңыз бен мейірімділіктеріңіз үшін алғыс білдіреміз! 
К.Макпалеев атындағы 
№4 орта мектебінің 6 «З» сынып оқушылары.

